
Sazetak

Velike sile su pokazale izuzetnu zabrinutost zbog pojave novih prijetnji medunarodnom
poretku — failed states (“propalih drzava”). Iako se prvi put spominje krajem devedesetih godina
proslog stolje¢a u Americi, koncept se nakon 11. septembra 2001. godine intenzivnije poceo
primjenjivati prvenstveno na drzave poput Iraka ili Afganistana. Nedugo zatim, pokazao se
upotrebljivim za vrSenje politickih i1 akademskih analiza drugih drzava poput Bosne i
Hercegovine, jer nemoguénost drzava da ispune minimalne kriterije za njihovo funkcioniranje
postaje problem ne samo za specificnu drzavu, vec 1 za cijeli regione, a ¢esto 1 za medunarodni

poredak.

Bosna 1 Hercegovina je, prema Failed state indeksu koji Foreign Policy magazin objavljuje kao
rezultat istrazivanja od 2005. godine, “propala drzava” koja je u posljednjih pet godina napravila

neznatan napredak, te se smatra drzavom koja se nalazi u opasnosti od potpune “propasti”.
t dak, t tra d k 1 ti od pot « ti”

S druge strane, perspektiva Bosne 1 Hercegovine za integraciju u euro-atlanske institucije postala
je (deklarativno) centralni faktor utjecaja na zvanicne politike od 2000. godine. Na tom putu, u
procesu integracija, Bosna i1 Herecegovina je trebala da osmisli i primjeni nove strategije i
politike kako bi postala funkcionalna i samoodrziva jer, kao jedina u regionu je pod
medunarodnom protekcijom, dok su zemlje regiona “prepuStene same sebi” u tim procesima.
Ipak, kao slaba drzava, Bosna 1 Hercegovina nije napravila veliki progres na putu integracija, ali
nije jedina koju bi trebalo kriviti za to Sto je postala primjer neuspjeSnog ‘“projekta”.
Medunarodna intervencija jeste pomogla da se zaustavi rat, ali je medunarodna zajednica ve¢
tada trebala da osigura jasniju perspektivu za BiH $to bi do danas produbilo 1 ojacalo veze sa

Evropskom Unijom i NATO savezom.
koksk

Prema mnogima, oktobarski opéi izbori bili su historijski' &ji ishod je bilo tesko predvidjeti.
Optimisti su se pitali da li ¢e izbori osigurati politicke strukture koje mogu ubrzati integracije,

ojacati 1 poboljSati regionalnu saradnju, raditi na ponovnom uspostavljanju povjerenja medu

''U Zelji da se psiholoski uti¢e i mobilizira glasagko tijelo, ovu frazu su tokom predizborne kampanje najéesée
izgovarali lideri dominantnih politi¢kih stranaka.

narodima u BiH, suociti se sa sigurnosnim, socijalnim i ekonomskim izazovima i voditi drzavu
na njenom putu da postane jednak i dostojan Clan i partner euro-atlanskih institucija? Sa druge
strane, vjecne vladajuce etnonacionalisticke nomenklature podjednako su smatrane mogucim
pobjednicima koji bi mogli, eventualno, odvesti zemlju u totalnu izolaciju, produbiti krizu ili i
dalje odrzavati status quo. U predizbornoj godini nije iskazana jasna volja za provodenjem novih
politika, a kampanja, izborna i1 postizborna retorika smatra se jednom od najprljavijih u modernoj
bosanskoj historiji, koja u krajnjem moze da rezultira time da Bosna i Herecgovina postane crna
rupa na svjetskoj politickoj mapi. Na taj nacin, ona moZe postati glavna prepreka za demokratsku
difuziju zemalja Zapadnog Balkana ¢ime ne tvrdimo da je Bosna 1 Hercegovina failed state,
mada je mnogi takvom vide. Budu¢i scenario, posebno nakon postizbornog ponasanja kojem

svjedo¢imo, od napretka sve do krajnjeg zaoStravanja situacije je nepredvidiv.

Ova kratka studija ¢e dati uvid o ponaSanju polic¢kih partija i lidera, glasaca i ostalih drustvenih
aktera Opc¢ih izbora 1 ponuditi preporuke buduc¢em sastavu vlade u povjerenom mandatu i
ostalim aktivnim akterima bh drustveno-politicke zbilje. Takoder, kroz studiju ¢emo pokusati
identificirati koje su ozbiljne prepreke Bosne i Hercegovine na njenom putu ka euro-atlanskim
institucijama. Napominjemo da ¢emo naglasak ipak usmjeriti ka pozitivnim primjerima i
refleksijama u bh drustvu koje su se dogodile u proteklom periodu, jer se ovim pitanjima rijetko

pridaje adekvatna paznja.

Bosna i Hercegovina u politickom kontekstu Op¢ih izbora 2010.

Bosna i Hercegovina je nakon ostvarivanja nezavisnosti pretrpjela teSsku agoniju i ratna
deSavanja, a njena trenutna organizacija uspostavljena je prije 15 godina u Francuskoj 1 nedugo
nakon toga, u Sjedinjenim Ameri¢kim DrZavama. Nakon S§to je rat zaustavljen, pocelo je
formiranje moderne bosanskohercegovacke drzave na temelju koji je ,,udaren” u Daytonu ¢iju
«statiku» je danas skoro nemoguce srusiti, pa ¢ak ni nadograditi. Na tom temelju nadograden je

jedino Izborni zakon koji prati istu, dejtonsku, logiku.

U politickoj teoriji, stranke se pocinju konstituirati kao politicki elementi uspostavom (modernih)
demokratija 1 osiguranjem birackog prava. Na tim premisama, Bosna i Hercegovina ispunjava
minimum kriterija za njenu demokratsku nominaciju. Ipak, u Ustavu BiH (Aneks IV DPA) i
Izbornom zakonu su kreirane takve strukture preko kojih je nemoguce primijeniti standarde koji
bi je Cinili funkcionalnom, demokratskom zemljom. Primjer za takve tvrdnje je presuda u slucaju
Sejdi¢-Finci protiv BiH pred Evropskim sudom za ljudska prava, gdje je dokazano grubo krSenje
ljudskih prava drzave Bosne i Hercegovine prema njenim stanovnicima®, koje svoje uporiste
temelji upravo u Ustavu i Izbornom zakonu. Presuda je izuzetno vazna uz uslov da
novoformirane politicke strukture shvate njenu tezinu po ovu drzavu 1 dugorocne koristi za
dobrobit BiH i njenih gradana’. Tako do sada nije iskazana politika volja da se pristupi reformi
Ustava 1 izmjenama Izbornog zakona kako bi se prestalo sa sistemskim krSenjem ljudskih prava,
smatramo da je dobro §to je takav vazan korak za BiH prolongiran. To napominjemo iz razloga
jer su u javnosti odredene politike zagovarale promjenu u zelji da se «ispoStuje» odluka Suda.
Nazalost, izneseni su prijedlozi koji bi jedino znacili kozmeti¢ke izmjene u smislu amandmana i
proste matematike, Sto bi samo formalno, a ne sustinski, doprinijelo ostvarivanju, ali ne i
postivanju, ljudskih prava u BiH. Na taj na¢in bi se dodatno ponovo odgodila reforma Ustava, te

bi mogla posluziti kao argument za dalje politi¢ko nedjelovanje, mozda 1 u narednih 15 godina.

Iako pred sankcijom, u BiH su provedeni jo$ jedni op¢i izbori na kojima se ponovo glasalo za
etnicke predstavnike tri konstitutivna naroda. Ve¢ smo naveli da su mnogi domaci i strani
analitiCari, mediji, ali 1 javnost prije zvani¢nog pocetka predizborne kampanje, nagovjestavali da
mozemo ocekivati najprljaviju kampanju 1 izbornu retoriku poslije rata. Ovogodisnja kampanja,
ipak, se nije u mnogome razlikovala od predhodnih, gdje smo u kontinuitetu pratili kampanje
politickih subjekata ¢iji se izbor strategije svodio isklju€ivo na negativnoj kampanji, ne pridajuci
paznju vlastitom programu, ve¢ zasnivajuci retoriku na omalovazavanju oponenata i njihovog

rada.

2 Namjerno koristimo ovaj termin, jer su u BiH osigurani mehanizmi za ostvarivanje i zastitu jedino kolektivnih
prava (konstitutivnih naroda) bez prava za njene gradane i manjine

* Tluzorno je bilo o&ekivati da ¢e nakon presude doéi do ustavnih promjena prije oktobarskih izbora kako bi se
prestalo sa krSenjem ljudskih prava, ali je Evropski sud za ljudska prava najavio je da ¢e razgovore o eventualnim
sankcijama za BiH pokrenuti pocetkom 2011. godine. Napominjemo, moguca sankcija za BiH je iskljufenje iz
Vijec¢a Evrope sto bi predstavljalo presedan za ovu instituciju (Ravaud: BiH prijeti i iskljucenje iz Vije¢a Evrope
http://www.danas.org/content/na_vratima_evrope_caroline_ravaud/2056338.html, posljednji pristup 25. oktobar
2010.)

Gradani BiH su tokom cijele izborne godine svakodnevno bili suoceni sa zaprljanim medijskim
prostorom gdje se medu pojedinim predstavnicima politickih stranaka mogla osjetiti 1 blaga
predizborna nervoza zbog pojave novih i novih-starih aktera na politickoj sceni, kao i jacanja
njihove pozicije unutar glasackog tijela. Ono Sto ne ohrabruje je Cinjenica da su predstavljali
samo produzetak etnonacionalizma dosadasnje politike. Upravo oni su najzustrije svoj imidz
gradili na negativnoj kampanji koja je, podjednako na sve tri strane, dovelo do pojaanog unutar
etnickog nadmetanja i meduetnicke saradnje nasram netrpeljivosti, Sto je nastavljeno i u

postizbornom periodu.

A Transparentnost

Prije pocetka zvani¢ne kampanje, Transparency International prezentirao je izvjestaj o
finansiranju politickih stranaka BiH u 2010. godini sa nalazom da su aktivnosti 1 rad stranaka
obuhvacenim istraZivanjem, potpuno netransparentni’. Uzmemo li u obzir da se politicke stranke
finansiraju iz drzavnog budZeta, indikativna je njihova nezrelost i neodgovornost na Stetu
gradana tako S$to je, prema dosadaSnjim analizama i1 saznanjima, sama kampanja vodena vrlo

netransparentno 1 u njoj ponovno doslo do znac¢ajnih pronevjera sredstava.

U bh stranackom bespucu jos uvijek se nije pojavila jaka gradanska opcija koja bi svoj program 1
djelovanje temeljila na poStivanju individualnih nad kolektivnim pravima 1 koja bi zagovarala
izgradnju demokratskih institucija koje bi preferirale kvalitet nad sveprisuthom dominacijom
etnickog principa. Da bi se taj put otvorio, potrebno je prvenstveno da stranke intenzivno rade na
vlastitoj unutra$njoj demokratizaciji kako bi naposlijetku djelovale i kroz drzavne institucije.
Nazalost, u posljednje Cetiri godine koje su izgubljene, pokazalo se da je BiH joS uvijek zemlja u

kojoj se etnopolitika nalazi iznad realnih 1 pragmaticnih interesa njenih gradana.

*  Transparency International  «Polititke partije su  potpuno  netransparentne»,  http://www.ti-

bih.org/Articles.aspx?ArticleID=F79EAEFA-472A-4E8C-A6A7-0DD14E65DE2F, posljednji pristup 16. oktobar
2010.

B Centralna izborna komisija

Kao i1 do sada, u toku izborne kampanje je pored medijskog prostora bila zaprljana i
okolina gdje je vladao zestok uli¢ni rat plakatima na ulicama BiH. Iako nedovoljan, bitno je
istaci 1zrazeniji angazman Centralne izborne komisije (u daljem tekstu CIK) po ovom pitanju.
Aktivirani su kontakt brojevi na koji je bilo moguce prijaviti krSenje Izbornog zakona ukoliko su
promotivni plakati bili postavljeni na mjestima koja nisu Zakonom predvidena’. Sa druge strane,
aktivniji angazman u «borbi protiv plakatay podrazumijeva druStveni aktivizam koji joS uvijek
ispod nivoa za opsezniju akciju, zbog Cega je neophodno kontinuirano raditi na educiranju
javnosti, promoviranju i njegovanju gradanskih vrlina. Takode, ove godine uvazene su i prituzbe
zbog drugih slucajeva krSenja Izbornog zakona, te su izreCene i novCane kazne pojedinim
subjektima®. Nakon izbora CIK je utvrdio nepravilnosti zbog &ega je pokrenut i postupak
utvrdivanja odgovornosti 50 ¢lanova 1 zamjenika ¢lanova birackih odbora sa pet birackih mjesta
u Capljini. Za Skupstinu Hercegovacko-neretvanskog Kantona izbori su ponisteni, a cijeli slu¢aj
je predan Tuzilastvu BiH na dalje razmatranje. U javnosti je prezentiran, uslovno receno,
uznemirujuéi broj nevazecih listi¢a, pa je pokrenut i postupak ponovnog brojanja glasova u onim
slu¢ajevima kada je broj spornih glasova mogao uticati na izborni rezultat’. Veliki procenat
nevazecih listi¢a otvorio je polje za novi val malverzacija 1 medustranackih optuzbi o korupciji i
drugim zloupotrebama izbornog procesa. Navedimo i to da je u toku decembra 2010. godine, a
na osnovu ranije obavljenih izvjeStaja o izvrSenoj reviziji finansijskih izvjeStaja politickih
subjekata za 2008. godinu, CIK izrekao novC€ane kazne za 28 poltickih stranaka zbog povreda

pojedenih odedbi Zakona o finansiranju politi¢kih stranaka®.

> Primjer za ovu tvrdnju je prijava Vijeéa roditelja JU "Djeca Sarajeva" koje je podnijelo prijavu Centralnoj izbornoj
komisiji zbog postavljanja predizbornih plakata na dva vrtica u Sarajevu. Vise o slucaju na http://www.sarajevo-
x.com/bih/politika/izbori2010/clanak/100929053 posljednji pristup 25.10.2010.

® Mirnesu Ajanovi¢u, kandidatu za Predstavni¢ki dom Parlamentarne skupstine BiH, i njegovoj stranci BOSS
izreCena je kazna od ukupno 10.000 KM zbog krsenja Izbornog zakona i govora mrznje u emisiji FTV. Vise o
sluc¢aju i kazni na http://www.izbori.ba/default.asp?col=Saopstenja&Datum=2010-10-01 i
http://www.bhdani.ba/novost/13560/Ajanovic-kaznjen-zbog-govora-mrznje posljednji pristup 30.10.2010.

’ Detaljniji podaci dostupni na http://www.izbori.ba/default.asp?col=Saopstenja, saopitenja za javnost Centralne
izborne komisije BiH u periodu od 7 — 28. oktobra 2010. godine

¥ http://www.izbori.ba/default.asp?col=Saopstenja&Datum=2010-12-15 posljednji pristup 20.12.2010.

Iz do sada navedenog mozemo re¢i da je CIK kvalitetho obavio posao, pravovremeno
izvjeStavajuci javnost o svim procedurama prije i u toku kampanje, kao i nakon odrzanih Op¢ih
izbora. To ne iskljucuje mogucénost izbornih prevara i sistemskih greSaka za koje, na zalost,
postoji institucionalna moguénost provodenja. Zaklju¢imo da je CIK transparentnije provodio
oktobarske izbore sa tendencijom da postane jedna od najprofesionalnijih drzavnih institucija

uzimajuci u obzir njene ogranic¢ene mogucnosti u okviru datih nadleznosti.
C Glasaci

U BiH je do danas egizistirala opozicija koja je predstavljala samo dio aparata bez
konkretnog djelovanja i rezultata Sto je ¢ini suodgovornom za trenutno stanje, ali i gradane koji
su svojim povjerenjem iznova osiguravali mandate strukturama na vlasti. Na posljednjim
izborima, bilo je moguce uoc€iti malo drugaciji trend u ponaSanju biraca. Minimalno, ali ipak
primjetnije, je budenje gradanske svijesti na cijelom teritoriju BiH. Naime, biraci su (ponajvise iz
bosnjackog korpusa) pokazali jednu dozu neposluha prema «utvrdenim» liderima na nacin da su
promijenili svoje preferencije 1 povjerenje ukazali drugim kandidatima $to ilustriraju rezultati za
izbor Predsjednistva BiH. Cinjenica da je Zeljko Komsi¢ u Federaciji BiH u odnosu na sve
kandidate imao ubjedljivo najviSe glasova, te da je razlika u glasovima izmedu NebojisSe
Radmanovi¢a i Mladena Ivaniéa u Republici Srpskoj iznosila manje od 2%,’ indicira da je doglo
do promjene ponasanja biraca koji ve¢ decenijama glasaju za iste pozcije bez obzira na njihovu
neucinkovitost. Ovi rezultati ujedno pokazuje i da je demokratska svijest 1 odgovornost biraca

daleko veca u odnosu na dosadasnje izbore.

Dakle, gradani su pokazali vec¢u dozu zrelosti u odnosu na predhodne godine prema izboru
kandidata u institucije na drzavnom nivou, S$to moze biti jedan od pokazatelja da
bosanskohercegovacko drustvo tezi ka promjenama, normalnijem Zivotu i1 da postaje
demokrati¢nije. Ipak, rezultati izbora na entitetskom i1 kantonalnom nivou i dalje odraZavaju
etnicke preferencije glasaca §to ukazuje na odredene kontradiktornosti u njihovom ponasanju. Na
to je utjecalo mnogo faktora poput neinformiranosti birackog tijela. Mediji, ali i1 politicke

stranke, vecu paznju pridavali su kandidatima koji su se kandidirali u institucije na drzavnom

? Zvaniéni rezultati Op¢ih izbora 2010 http://www.izbori.ba/Finalni2010/Finalni/PredsjednistvoBiH/Default.aspx,
posljedn;ji pristup 21.11.2010.

nivou, posebno PredsjedniStvo BiH koje nema toliki znacaj za kreiranje i vodenje unutraSnje
politike, ostavljaju¢i tako veoma malo prostora za upoznavanje biraca sa kandidatima i
programima za niZze nivoe. Ono $to je zabrinjavajuée je to S§to glasa¢i nisu bili dovoljno
informirani o kandidatima ni za drzavni Parlament, jer su fokus i predizborna «pometnja» bili
usmjereni na PredsjedniStvo BiH. Gradani nisu bili dovoljno informirani kako o samim
kandidatima, tako ni o odgovornosti i nadleznostima institucija za koje su kandidirani, a koje
imaju veliki znacaj u kreiranju politika koje su blize i vaZznije za gradane BiH. Prema naSem
misljenju, to je jedan od osnovnih razloga zasto je doslo do vec¢ih disproporcija medu gradanima,

te da rezultati za Predsjednistvo oslikavaju jednu pozitivniju stranu bh drustva, onu demokratsku.

Jo§ jedan od razloga disproporcionalnosti, ali i velikog broja nevazecih glasova, tice se glasackih
listi¢a 1 nacina na koji je izborna procedura prezentirana javnosti. Za potrebe ove kratke studije,
u neformalnim razgovorima sa gradanima Sarajeva nakon izbora, dosli smo do saznanja da nisu
znali pravilno ispuniti glasacke listi¢e'’. Jedan od osnovnih razloga naveden je taj $to (pored
komplicirane procedure ispunjavanja listi¢a) sa gradanima nije na pravi, odnosno shvatljiv, nacin
iskomunicirano kako izgleda i kako se pravilno ispunjavaju listi¢i. Smatramo da je i ovaj
problem doprinjeo 1 bio jedan od uzroka velikog broja nevazec¢ih listica u odnosu na zemlje
Zapadne Evrope. U prilog tezi da je neinformiranost jedan od klju¢nih faktora
disproporcionalnosti rezultata navodimo i rezultate mini eksperimenta koji smo proveli u centru
Sarajeva, kod Ekonomskog fakulteta. Slucajnim odabirom, mladi¢a koji je na Standu politicke
stranke dijelio promotivne letke pitali smo da navede imena kandidata za drZzavni Parlamet iz
redova te stranke. Popriliéno zbunjen, bez odgovora na pitanje 1 sa nelagodom rekao da se
informacije nalaze u promotivnom materijalu koji je dijelio'’. U ovom slu¢aju zaklju¢ujemo da
stranke nisu dovoljno radile ni na osnovnom informiranju svojih ¢lanova i to onih koji su
direktno bili ukljuc¢eni u kampanju, pa tako ni gradana. Drugo je pitanje o tome da li politicke
stranke imaju kapacitet da educiraju gradane ili smisljeno odrzavaju njihov nivo (ne)znanja, tako
da su gradani velikim dijelom snosili onoliko odgovornosti u odnosu na ono §to im je bilo

dostupno.

' Radi se o pismenim, visoko obrazovanim gradanima do 30 godina, a koji ipak nisu do kraja shvatili izbornu
proceduru, u konkretnom slucaju za kantonalni nivo u FBiH

" Napominjemo, sugovornik je upitan samo o imenima kandidata iz redova te stranke bez da se ulazilo sa pitanjima
o njihovoj kompetenciji, obrazovanju isl., daleko od toga da smo upitali za imena oponenata ili kandidata za nize
nivoe.

D Politi¢ka i moralna odgovornost

Sa druge strane, postoje negativni i pozitivni primjeri politiCke (ali i moralne)
odgovornosti pojedinac¢nih subjekata koji su se na razli¢ite naine manifestirali Sto je, takoder,
novina u odnosu na predhodne godine. Nezaboravan je utopijski apel HDZ-a i njihove
kandidatkinje Borjane Kristo u kojem poziva «birate Zeljka Komsié¢a bognjacke nacionalnosti»'>
da se suzdrze od glasanja za njega jer se tako uskracuju ustavna prava Hrvata u BiH.
Zastrasujuca je Cinjenica da je jednoj od najjacih politickih stranaka u BiH «lakSe povjerovati»
da u FBiH (u ovom konkretnom sluc¢aju, ali se odnosi na cijelu BiH) BosSnjaci glasaju za Hrvata,
nego da u BiH postoji i nemala gradanska opcija koja se simboli¢no poistovijetila sa Komsi¢em
daju¢i signal da etnopolitika gubi na znacaju. Ono Sto je HDZ BiH apelirao visSe li¢i na ocaj,
nego na strateSki potez ozbiljne politiCke partije, Sto se najbolje o€ituje u dijelu u kojem se kaze:

,»Ovakva politi¢ka praksa, neuobicajena u demokratskim drustvima, ostavlja svoje posljedice na

svim razinama vlasti (...)">*

. Stavovi poput ovog ne samo da nisu demokratski, nego mogu
dovesti do sve veceg produbljivanja jaza izmedu gradana. Takav trend od strane hrvatskih
stranaka pratimo 1 nakon izbora Cija retorika se sve viSe zaoStrava posebno po pitanju

uspostavljanja treceg entiteta.

U postizbornom periodu pojedini subjekti napravili su politicke poteze koji predstavljaju
pozitivan primjer u ovakvoj bh zbilji. Prije svega, tu mislimo na podnoSenje ostavke Bojana
Bajica koji je zbog politicke 1 moralne odgovornosti prema stranci i glasacima napustio mjesto
predsjednika Nase stranke'®. Takvo ponaganje politickog lidera poprili¢no je neuobigajno &ak i u
regionu, te predstavlja potvrdu da postoje svijetli primjeri privrzenosti istinskoj demokratskoj

ideji u BiH.

2 HDZ BiH «Apel HDZ BiH biragima Zeljka Komsic¢a bosnjacke nacionalnosti» http://www.hdzbih.org/vijesti/402-
apel-hdz-bih-biracima-zeljka-komsica-bosnjacke-nacionalnosti.html posljednji pristup 30.9.2010.
13-

Ibid
' Nasa stranka «Bojan Baji¢ ponio ostavku na mjesto predsjednika Nase stranke»
http://nasastranka.ba/index.php?option=com_content&task=view&id=459&Itemid=34, posljednji pristup
21.11.2010.

Bosna i Hercegovina u drustvenom kontekstu Op¢ih izbora 2010.
A Civilno drustvo

Istaknutija uloga predstavnika civilnog druStva u toku cijele izborne godine takode
predstavlja pozitivnu stranu oktobarskih izbora. IstraZivanja koja su prezentirana od strane
civilnih organizacija imale su odjeka u javnosti, posebno medu politi€¢kim subjektima koji nisu
ostali ravnodusni na njihove rezultate, Sto takode nije uobicajeno. Kao najistaknutije izdvojicemo
mreZu organizacija koje su vodile projekat OsnaZivanje uloge Zena "101 RAZLOG ZASTO
GLASATI ZA ZENU", koji je promovirao prednosti ukljutenja Zena u politicki Zivot, ali i
posljedice njihovog iskljuenja iz donosenja odluka po cjelokupno druitvo i po same Zene'.
Pored toga, interesantni i kreativni projekti, poput onih koji se vode u Evropi, prezentirani su i u
BiH po prvi put. Prije svega, tu mislimo na Glasometar koji je popularizirao izbore prvenstveno
medu mladima koji su na Internetu ispunjavali anketu koja im je pomogla da saznaju svoje
preferencije prema strankama koje su se kandidirale. Interaktivni web portal razglasaj.ba
svakodnevno je pruzao informacije o tijeku izborne kampanje, prezentirao izvjestaje 1 analize 1
na taj nacin posluzio kao korisna alatka. Ono §to je imalo najviSe odjeka do sada, svakako je
projekat Istinomjer u kojem je analizirana ispunjenost predizbornih obecanja iz proteklog
perioda i to na principu definiranja obecanja iz predizbornih programa i ocjenjivanja onoga §to je
ispunjeno. Projekat je u potpunosti pogodio ciljnu grupu, jer je nakon prezentacije rezultata
nastala ocigledna pometnja i Spekuliranja od strane politickih subjekata u javnosti. Ovdje smo
istakli kampanje koje su imale najviSe utjecaja na oktobarke izbore, iako ne smijemo zapostaviti
i druge inicijative'® §to je rezultiralo &injenicom da je civilno drustvo do sada imalo najaktivniju
ulogu. Iz toga razloga, upravo bi njegovo jac¢anje u narednom periodu trebao da bude primarni
cilj 1 zadatak, jer se dokazala neophodna i velika uloga u procesu demokratizacije jednog drustva
1 drzave. lako je istaknut njthov pozitivni angaZman u toku izborne godine, vidno je da
organizacije i1 predstavnici civilnog drusStva nakon odrZanih izbora nisu iskoristili Sansu i
nastavili da vrSe pritisak, time slabeci svoju poziciju koju su osigurali tokom predizborne
kampanje. Tako je jedan od razloga zbog ¢ega konstituiranje nove vlasti ponovo traje ovako

dugo 1 nepostojanje opravdanog drustvenog pritiska koji bi mogao da ubrza te procese.

13 vise o projektu na http://www.101razlog.ba/, posljednji pristup 12.12.2010.
' npr. medijsko izvjestavanje, monitoring ponasanja politickih stranaka, transparentnost utrodenih sredstava isl.

B Mediji

Dosadasnja praksa medijskog izvjestavanja, bez obzira da li je u toku izborna godina, bila
je na nivou privrzenosti odredenim politickim strukturama, a u proteklom periodu nismo
svjedocili bitno izmijenjenom ponasanju 1 praksi. Iz onoga Sto je dominiralo u toku kampanje
mozemo re¢i da je medijsko djelovanje bilo izrazito neprofesionalno. Pristrasno i selektivno
kritiziranje kandidata i stranaka bilo je zastupljeno podjednako u Stampanim i elektronskim
medijima, a gradani Bosne 1 Herecegovine bili su prezasi¢eni izbornom retorikom koja traje 1
mjesecima nakon provedenih izbora. Na taj nacin, bira¢i nisu mogli racionalno donijeti odluku o
povjeravanju svog glasa. Stavise, mediji nisu ispunili svoj primarni zadatak, a to je objektivno
izvjestavanje javnosti, ve¢ su kao saucesnici djelovali u generiranju i produbljivanju krize 1
odnosa medu gradanima 1 narodima BiH. Iako politika jo$ uvijek vrs$i veliki utjecaj 1 pritisak na
medije, ne samo u BiH ve¢ 1 u cijelom regionu, nepohodno je insistirati na samoregulaciji medija

u svrhu demokratizacije njih samih 1 drustva u cjelini.
C Vjerske institucije

Vjerske zajednice na ¢elu sa svojim liderima imaju veliki utjecaj na
bosanskohercegovacko drustvo i politicke partije koje osiguravaju izbornu pobjedu upravo
zahvaljuju¢i njihovoj pomoci 1 podrsci. To je posebno naglaSeno jer je u Bosni i Hercegovini
razlika izmedu osnovnih pojmova religije, nacije i etnije potpuno izbrisana, te se vjerski
autoriteti pojavljuju 1 kao Cuvari nacionalne ideje svakog korpusa podjednako, te im se daje
pravo da tumace i svjetovne zahtjeve. Etnicka podjeljenost je i dalje light motiv bh drustva koju
neumorno zagovaraju politicki subjekti uz svesrdnu podrsku vjerskih institucija. Umjesto da
religija potisne politiku, u toku vjerskih obreda i ceremonija sljedbenici sve tri religije u BiH
nerijetko su suoceni sa predizbornim govorima i pozivima na izbore'” u kontekstu duZnosti i
odnosa izmedu vjere i nacije, pa je tako bilo i za ove izbore. Zato, vjerskim zajednicama u BiH
treba stvoriti uslove, osigurati i uvaziti slobodu u njihovom autonomnom djelovanju gdje

predstavljaju moralni autoritet, ali tu odvojiti djelatnost od dnevnopoliti¢kih problema.

17 vise o utjecaju vjerskih zajednica u toku izbora na http://razglasaj.ba/?p=7610 posljednji pristup 20.11.2010.

Medunarodni i regionalni angaZzman prema Bosni i Hercegovini

Medunarodna zajednica pocela je polako da gubi svoj utjecaj i interes za BiH jer je njen
fokus pomjeren na druga zariSta u svijetu. lako posveceni suverenitetu BiH, primjetnije je
odsustvo medunarodnih aktera i njihove politike. Takode, iako su predsjednici Srbije 1 Hrvatske
u posljednje vrijeme pokrenuli nove regionalne politike u smjeru otopljavanja odnosa i saradnje,
vidna je njihova suzdrzanost u odnosima prema BiH. Na taj nacin, BiH je po prvi put prepustena
sama sebi, bez direktnog i formalnog utjecaja susjeda i medunarodne zajednice na njenu
politicku klimu. Tu promjenu su etnonacionalisticke strukture na vrijeme uocile i vjesto

iskoristile u toku kampanje i nakon izbora.

Medutim, stanje u BiH nakon odrzanih op¢ih izbora trebalo bi da zabrine predstavnike
medunarodne zajednice, jer se u posljednjim mjesecima pokazalo da postoji malo razloga za
optimizam. lako medunarodna zajednica viSe nema jasnu viziju za BiH, nedugo nakon odrZanih
izbora u Sarajevo je stigla drzavna sektretarka SAD-a Hilary Clinton kako bi otvorila novu
ambasadu (najvecu na Balkanu!) 1 svojom posjetom poslala simboli¢nu poruku da SAD zeli da
ucvrsti svoju poziciju u BiH. Ipak to nije imalo realnog odjeka i efekta na bh politiku. U istom
periodu, prezentiran je i Izvjeitaj Evropske komisije o napretku BiH za 2010. godinu,'™ koji
predstavlja ozbiljan nalaz o svim vaznim faktorima koje utjeCu na spori proces integracija.
Medutim, Izvjestaj je izazvao blagu reakciju predstavnika civilnog drustva, dok su odgovorne
strukture iskoristile postizbornu pometnju u procesu konstituiranja vlasti i nisu posvetili ni
minimalnu paznju 1 znafaj ovom izrazito vaznom dokumentu koji bi trebao posluziti
novouspostavljenoj vlasti kao putokaz u kojem smjeru treba otpoceti ili nastaviti proces
integracija. Sa druge strane, BiH je uvjetno odobren MAP za NATO u izrazito loSem politickom
trenutku, $to bitno moze utjecati na njenu aktivniju ulogu unutar ovog saveza. Dalja saradnja sa
NATO-om za novu vlast mora ostati vanjskopoliticki prioritet kako BiH ne bi izgubila tesko
stecenu priliku ka pozitivnijem pomjernanju ka integracijskim tokovima. Tome u prilog ide 1
novi strategijski koncept unutar samog Saveza gdje se za BiH otvaraju nove moguénosti jer on

podrazumijeva i promjene na medunarodnom planu.

'8 kompletan Izvjestaj dostupan na www.delbih.ec.curopa.eu/files/docs/2010progress2.pdf posljednji pristup
1.12.2010.

Preporuke

«Utje$na nagrada» kako za gradane, tako i1 za dosadaSnje predstavnike vlasti dosla je u
pravom trenutku. Kada su gradani poceli iznova da tonu i gube nadu odobrena je vizna
liberalizacija koja predstavlja jedan od najznacajnijih koraka za ostvarivanje slobode gradana
BiH, $§to je izazvalo nevidenu euforiju medu gradanima koji su i predugo zivjeli u izolaciji poput
gradana drugog reda. Iako u mnogim slucajevima za sada samo simboli¢na, vaznost i teZina koju
nosi ohrabrujuca je i predstavlja konkretan korak ka ucvrS¢ivanju odnosa BiH sa EU. Ukidanje
viza za zonu Sengena predstavljao je povoljan trenutak za nastavak reformi, ali u BiH se na

dnevnopolitickoj razini rijetko ili nikako govori o evropskoj agendi.

Dok u BiH jo§ uvijek traje nekontrolirani postizborni haos, posebno oko pitanja imenovanja
predsjedavajuc¢eg Vije€a ministara 1 uspostavljanja treceg entiteta koji pogoduju nemogucnosti
uspostavljanja vlasti na viSim nivoima, politicari izbjegavaju konsenzus na temelju dijaloga u
korist podjela i etnicke retorike koja racuna sa nacionalistickim strastima i strahom gradana. Iako
su izbori zavrSeni prije nekoliko mjeseci, politicke elite svakodnevno produbljuju medusobne
tenzije umjesto saradnje po pitanjima ubrzavanja reformi u procesu euro-atlanskih integracija,
ostvarivanja ljudskih prava gradanima, borbe protiv korupcije i ostalih krupnih problema koji

terete bh zbilju.

U iS8¢ekivanju «historijskih» izbora i promjena sve je oCiglednije da je povjerenje glasa¢a ponovo
iznevjereno, stoga su naSe preporuke usmjerene ne samo na politicko djelovanje, ve¢ i relevantne

sudionike drustveno-politickog Zivota BiH:

- Politicke strukture koje su dobile najvecu podrsku glasackog tijela u Sto kratem roku moraju
posti¢i bazni konsenzus i1 uspostaviti funkcionalnu vlast na svim nivoima vlasti kako ne bi
doslo do daljnjeg produbljivanja i generiranja krize, 1 uzrokovalo potpunu paralizu
funkcionisanja institucija, ali i povecanje tenzija medu gradanima.

- Po uspostavi vlasti, iskoristiti pozitivne trendove u odnosima sa EU 1 NATO-om koje su
rezultirale viznom liberalizacijom i1 odobrenjem MAP statusa, za nastavak i ubrzanje euro-

atlanskog puta.

Usaglasavanje agendi 1 programa djelovanja vlasti u skladu sa izvjestajem Evropske komisije
koji treba iskoristiti kao platformu u cilju ubrzavanja reformi 1 budu¢ih konkretnih koraka u
odnosima BiH sa euro-atlanskim institucijama.

Uskladivanje Ustava BiH sa Evropskom konvencijom o ljudskim pravima i osnovnim
slobodama u cilju dostizanja demokratskih standarda, ali 1 eliminiranje = mogucnost
iskljucivanja BiH iz Vijeca Evrope.

Sto hitnije pristupiti usvajanju Zakona o zabrani djelovanja faistickih i ekstremnih
organizacija kako bi se sprijecilo antiustavno i netoleratno djelovanje koje utice na izgradnju
povjerenja izmedu gradana.

Prihvatiti Inicijativu Transparency International-a BiH 1 pristupiti izmjeni Zakona o
finansiranju politickih stranaka radi transparentnijeg pracenja utroSka novca poreskih
obveznika u BiH.

Organizacije civilnog drustva trebaju svoje aktivnosti usmjeriti i na post izborni period vrseci
pritisak na politiCke partije da Sto prije konstituiSu vlast, a ujedno poceti sa pripremom
zajednickih aktivnosti za djelovanje na narednim izborima.

Osigurati profesionalniji odnos i nepristrasno izvjeStavanje, posebno medija iz domena javnog
servisa u predizbornom 1 postizbornom ciklusu, te uspostaviti sistem koji ¢e znacajnije
promovisati demokratske vrijednosti 1 gradanske vrline.

Usvojiti novu jedinstvenu strategiju medunarodne zajednice koja bi dodatno ucvrstila euro-

atlansku perspektivu Bosne 1 Hercegovine i osigurala kontinuitet napretka BiH u odnosu na

druge drzave regiona.

